
GELANDANGAN 

Kulihat mereka meminta-minta 
menadah tangan di kaki lima 
mata mereka penuh harapan 
meminta simpati tanpa sempadan. 

Betapa aku bersyukur 
Dikurnia nikmat tidak terperi 
jika aku di tempat mereka 
tentu sahaja sudah menyembah bumi. 

Senjakala mereka masih di situ 
masih sahaja mengharap ihsan 
orang yang lalu-lalang 
bagaikan si buta dan si tuli 
tiada simpati di sanubari. 

